Монгол Улсын Их Хурлын 2009 оны хаврын ээлжит чуулганы Аюулгүй байдал, гадаад бодлогын байнгын хорооны 5 дугаар сарын 26-ны өдөр /Мягмар гараг/-ийн хуралдаан 12 цаг 00 минутад Төрийн ордны “Г” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.8 хувийн ирцтэй байв. Үүнд:


Чөлөөтэй: Э.Мөнх-Очир, С.Оюун, Д.Хаянхярваа, Ч.Хүрэлбаатар, Ц.Элбэгдорж, М.Энхболд, Н.Энхболд


Өвчтэй: Ш.Сайхансамбуу

Нэг.Харилцаа холбооны тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/
Хэлэлцэж буй асуудалтай холбогдуулан Хууль зүй, дотоод хэргийн яамны төрийн нарийн бичгийн дарга Г.Баясгалан, тус яамны Хууль зүйн бодлогын газрын дарга Ц.Цолмон, мэргэжилтэн Д.Дуннаран, Тагнуулын ерөнхий газрын дэд дарга Г.Алтансүх, 4-р хэлтсийн дарга М.Чойноо, эрх зүйн ажилтан Н.Наранбаяр, УИХ-ын Тамгын газрын зөвлөх Э.Түвшинжаргал, Аюулгүй байдал, гадаад бодлогын байнгын хорооны референт Ч.Чулуунбаатар нар байлцав.

УИХ-ын гишүүн Р.Гончигдорж горимын санал хэлэв.

З.Энхболд:-УИХ-ын гишүүн Р.Гончигдоржийн гаргасан Тусгай хяналтын дэд хороогоор эхэлж хэлэлцүүлээд тэдний дүгнэлтийг үндэслэн Байнгын хороо хэлэлцье гэсэн  горимын саналыг дэмжиж байгаа гишүүд гараа өргөнө үү.

Зөвшөөрсөн 

Бүгд

Гишүүдийн олонхийн саналаар дэмжигдлээ.

Хуралдаан 12 цаг 10 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД
БОДЛОГЫН БАЙНГЫН 

ХОРООНЫ ДАРГА






З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 200
9 ОНЫ ХАВРЫН ЭЭЛЖИТ ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН 

БАЙНГЫН ХОРООНЫ 5 ДУГААР САРЫН 16-НЫ 

 ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 12 цаг 00 минутад эхлэв.

З.Энхболд:-Хуралд ирсэн байсан Наранхүү, Чулуунбат, Амаржаргал гишүүд өглөө ирсэн байсан . Тэр гурвыг ирцэнд аваад одоо наашаагаа явж байгаа. Байнгын хорооны 2009 оны 5 сарын 26-ны өдрийн хуралдааныг эхлэе. Одоогоор ирчихсэн байгаа улсууд Батсуурь, Болд, Ганбямба, Гончигдорж, Жекей, Шинэбаяр, өглөө ирсэн 3 нийлээд 10 гарсан учраас хурлаа эхлэе. 

Ажлын хэсэг орж ирж байна. 

Хэлэлцэх асуудал нэг байгаа. Харилцаа холбооны тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх. Хэлэлцэх асуудлаа батлах уу? Өөр саналтай хүн байхгүй юу. 

Р.Гончигдорж:-Энэ асуудлыг хэлэлцэх горим, боломж, мэдээлэл бүх юм хангагдаж чадсан уу? хэлэлцэх явцдаа ярих юмуу? 

З.Энхболд:-Хэлэлцэх эсэхийг ярих үедээ нэлээн дэлгэрэнгүй ярья. 

Ажлын хэсэг: Баясгалан-Хууль зүй, дотоод хэргийн яамны төрийн нарийн бичгийн дарга, Цолмон-мөн яамны Хууль зүйн бодлогын газрын дарга, Дуннаран-мөн яамны Хууль зүйн бодлогын газрын мэргэжилтэн, Алтансүх-Тагнуулын ерөнхий газрын дэд дарга, Чойноо-мөн газрын 4-р хэлтсийн дарга, Наранбаяр-мөн газрын эрх зүйн ажилтан. Ийм улсууд байна. 

Хуулийн төслийн танилцуулгыг Засгийн газрын гишүүн, Хууль зүй, дотоод хэргийн сайд Нямдорж хийх ёстой. Нямдорж сайд хаана байна? За сайдыг хүлээе.

Р.Гончигдорж:-Би нэг горимын санал гаргах уу? Тусгай хяналтын дэд хороо яг энэ хуулийг хэлэлцэхтэй холбогдуулж өнөөгийн энэ нөхцөл байдлуудын талаар нь үзүүлээд, судлуулаад юмуу танилцаад Тусгай хяналтын дэд хорооноос тодорхой дүгнэлттэйгээр энэ асуудлыг оруулж ирж болохгүй юу? 

Тэгэхгүй бол энэ дээр ч гэсэн бас нарийвчилж, хаалттай хуралдаж асуумаар ч асуудлууд байгаад байгаа юм л даа. Тэгэхээр зэрэг тийм юмаар бид нар оролгүй нэгэнт манай Тусгай хяналтын дэд хороо байдаг юм чинь тийм биз дээ. Манай Аюулгүй байдлын байнгын хороо хэлэлцүүлгээ хэлэлцээд. Тэгвэл энийг нээлттэй хуралдах хүрээнд л асуух асуултаар хязгаарлая. Тэгэх үү?

З.Энхболд:-Нэр дурьдсан хүмүүс бүгд ирсэн үү? Тэрнээс өөр хүмүүс нэмэгдэж ирж, нэрийг нь хэлээгүй хүн байна уу? Би 6 хүний нэр уншсан. Баясгалан л ирээгүй юм байна тийм ээ.

Гончигдорж гишүүний горимын санал Тусгай хяналтын дэд хороогоор… Дэд хорооны гурван гишүүн нэг нь ч байхгүй байна шүү дээ. Гурвуулаа байж байж хуралдана.

Тусгай хяналтын дэд хороогоор эхэлж хэлэлцүүлээд тэдний дүгнэлтийг үндэслэн Байнгын хороо хэлэлцэх санал гаргаж байна. Энийг дэмжиж байгаа гишүүд гараа өргөнө үү. 11-ээс 11.

Татгалзсан хүн алга байна. 

Тусгай хяналтын дэд хороог ойрын үед хуралдуулж асуудлыг шийдэж оруулж ирнэ шүү, Байнгын хорооны аппарат.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

